
 

ᑐᓴᒐᐅᓚᒃᓯᓐᓇᕆᐊᓕᒃ 

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᑎᑎᖃᐅᑎᖏ: 11MN034 

 

ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ ᓴᕿᑎᑦᓯᕗᑦ ᐃᓱᒪᓕᐅᕈᑕᐅᑲᓂᖅᑑᑉ ᐅᓂᑉᑳᖓᓐᓂᒃ ᐊᒪ 

ᐊᑐᓕᖁᔭᐅᔪᓐᓂᒃ ᐋᒡᓃᒍ ᐄᒍᒃᑯᑦ ᐅᔭᕋᒃᑕᕆᐊᑦ “ᑕᕆᐅᓕᖕᒥᒃ ᑯᕕᑎᑦᓯᔪᒪᓂᖓᓐᓄᑦ ᑕᕆᐅᒻᒧᑦ 

ᑐᒃᓯᕋᐅᒻᒧᑦ” ᑕᓯᕐᔪᐊᕐᒥ ᒎᖢᓯᐅᕐᓂᕐᒧᑦ ᐅᔭᕋᒃᑕᕆᐊᓐᓂ  

ᐃᖃᓗᒃᑑᑎᐊᖅ, ᓄᓇᕘ − ᔪᓚᐃ 30, 2021 – ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑦ ᓴᕿᑎᑦᓯᖕᒪᑕ 

ᐃᓱᒪᓕᐅᕈᑕᐅᑲᓂᖅᑑᑉ ᐅᓂᑉᑳᖓᓐᓂᒃ ᐊᒻᒪ ᐊᑐᓕᖁᔭᐅᓯᒪᔪᓐᓂᒃ ᖃᐅᔨᓴᕐᓂᖓᓐᓂ 

ᑐᑭᓯᔭᐅᓐᓂᑯᓐᓂᒃ ᐊᓂᒍ ᐃᒍᒃᑯᑦ “ᑕᕆᐅᓕᖕᒥᒃ ᑯᕕᑎᑦᓯᔪᒪᓂᖓᓐᓄᑦ ᑕᕆᐅᒻᒧᑦ” ᐱᓕᕆᐊᑉ 

ᑐᒃᓯᕋᐅᑎᖓᓐᓄᑦ (ᓱᑉᓗᓕᒃᑯᑦ ᑯᕕᑎᑦᓯᔪᒪᓂᖓᑕ ᑐᒃᓯᕋᐅᑎᖓ). ᓇᓗᓇᐃᖅᓯᒪᑉᓗᓐᓂ 

ᐊᕙᑎᓕᕆᔨᑦ ᐅᓂᑉᑲᖓᓐᓂ, ᖃᐅᔨᓴᕐᓂᖓᑦ ᐃᓱᒪᓕᐅᕐᓂᖓᓪᓗ ᖃᓄᐃᓕᐅᕈᑎᑦ, ᐃᓱᒫᓗᒍᑎᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒪ ᐃᓄᐃᑦ ᖃᐅᔨᒪᓂᖏᑦ ᑐᑭᓯᑲᓂᕈᑕᐅᕗᒃ ᐊᕙᑎᓕᕆᔨᑦ 

ᖃᐅᔨᓴᕐᓂᖓᓐᓄᑦ ᓱᑉᓗᓕᑯᑦ ᑯᕕᑎᑦᓯᔪᒪᓂᖓᓐᓄᑦ ᑐᒃᓯᕋᐅᒻᒧᑦ; ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑦ 

ᐃᓱᒪᓕᐅᓚᐅᕐᒪᑕ ᒪᓕᒃᖢᑎᒃ ᐊᑐᖁᔭᐅᓯᒪᔪᒻᒥᒃ ᑐᒃᓯᕋᐅᑦ ᐊᓯᐊᖑᖅᑕᐅᓂᖓ ᑕᓯᕐᔪᐊᕐᒥ 

ᒎᓗᓯᐅᖅᑐᑦ ᐅᔭᕋᒃᑕᕆᐊᖏᓐᓂ ᑲᔪᓯᔫᓗᐊᓕᖅᐳᖅ ᓚᐃᓴᑖᕐᓂᕐᒥᒃ ᐊᒻᒪ ᐊᔪᖏᔪᑎᑖᕐᓂᕐᒥᒃ 

ᓚᐃᓴᓐᓂᒃ ᐱᓕᕆᐊᖃᖅᑐᓐᓂᑦ. 

ᓱᑉᓗᓕᑯᑦ ᑯᕕᑎᑦᓯᔪᒪᓂᐅᑉ ᐃᓗᐊᓐᓂ ᐊᒡᓂᒍ ᐃᒍᒃᑯᑦ ᐊᓯᐊᖑᑎᑦᓯᔪᒪᕗᑦ ᓴᓗᒻᒪᖅᓴᖅᓯᒪᔪᖅ 

ᑕᕆᐅᓕᒃ ᐃᒥᐅᑉ ᑯᕕᑎᑕᐅᓂᖓ (ᓄᓇᕐᓗᖃᖅᑐᖅ ᐃᒥᖅ) ᐅᔭᕋᒃᑕᕆᐊᑦ ᓄᓇᖁᑎᖓᓐᓂ 

ᑕᓯᕐᔪᐊᕐᒥ ᑕᕆᐅᒻᒧᑦ ᐃᑎᕕᐊᓐᓂ (ᐊᐅᔭᐅᓕᕋᖓᑦ), ᑭᓯᐊᓐᓂ ᓱᑉᓗᓕᑯᑦ ᑯᕕᑎᑕᐅᓂᖓᓐᓂ 

ᓅᑕᐅᓇᔭᖅ ᓱᑉᓗᓕᒃᑯᑦ ᒥᐅᕕᓐ ᑕᕆᐅᖓᓐᓄᑦ. ᑕᒻᓇ ᓱᑉᓗᓕᒃ ᐊᑉᖁᑎᑉ ᓴᓂᕌᓂᓯᐅᕐᓂᐊᖅᑐᖅ  

80-90ᐳᓴᓐ ᓱᑉᓗᓕᐅᑉ ᑕᑭᓂᖓ. 

ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᑦ ᓱᑉᓗᓕᑯᑦ ᑯᕕᑎᑦᓯᔪᒪᓂᐅᑉ ᑐᒃᓯᕋᐅᑎᖓᑕ ᐱᒋᐊᓚᐅᕐᒪᑦ  

ᒫᐊᑦᓯ 2020, ᓯᕗᓪᓕᖅ, ᐱᓕᕆᐊᖑᔪᖅ ᐱᐊᓂᒐᐅᑉᓗᓂᓗ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᐃᓗᐊᓐᓂ 

ᓄᕙᒡᔪᐊᕐᓂᖅ-19 ᐊᓐᓂᐊᕐᓂᖅ ᓯᓚᕐᔪᐊᕐᒥ. ᑐᑭᖃᖅᐳᖅ ᐊᕙᑎᓕᕆᔨᑦ ᑲᑎᒪᔨᖏᑦ 

ᐊᓯᐊᖑᖅᑎᑦᓯᔭᕆᐊᖃᖅᐳᑦ ᓯᕗᓂᖓᓂ ᑐᓴᒐᒃᓴᓐᓂᒃ ᐱᕕᒃᓴᖃᓗᐊᖏᖢᑎᒃ ᐃᓄᖕᓂᒃ 

ᑐᓴᖅᑎᑦᑎᓂᖅ ᐊᓐᓂᐊᖅᑕᐃᓕᓂᖅ ᐱᑉᓗᒍ ᑐᕋᖅᑕᖏᑦ ᑲᔪᓯᑎᑕᐅᑉᓗᑎᒃ ᐱᐊᓂᒃᓯᒪᔪᒻᒥᒃ 

ᐊᕿᐅᒪᑎᐊᖅᑐᒻᒥᒃ ᖃᐅᔨᓴᕐᓂᖃᓚᐅᕐᒪᑕ. 



 

ᑭᒡᓕᖃᖅᑎᓂᐊᕐᓗᒋᑦ ᓱᑉᓗᓕᒃᑯᑦ ᑯᕕᑎᑲᐅᓂᖓᓐᓂ ᓈᒻᒪᖏᑐᑦ ᐊᕙᑎᒻᒧᑦ ᐊᒪ ᐃᓅᓯᕐᒧᑦ 

ᐱᕙᓪᓕᐊᓂᕐᒧᓪᓗ ᐊᒃᑐᐃᓃᑦ, ᐊᕙᑎᓕᕆᔨᑦ ᑲᑎᒪᔨᖏ ᐊᑐᓕᖁᔨᓯᒪᖕᒪᑕ 11−ᓂᒃ 

ᑎᑎᕋᖅᓯᒪᔪᓐᓂᒃ ᐊᒪ ᒪᓕᒐᕐᓂᒃ ᐃᓗᐊᓐᓂ ᐱᓕᕆᐊᑉ ᐊᔪᖏᔪᑎᖓᓐᓂ 006, ᐋᕿᒋᐊᕈᑎᖓ 1 

ᑕᑯᔭᐅᑲᓂᕐᓗᓂ (ᓈᓴᐅᑎᖏ. 25, 44, 53, 54, 57, 118, 119, 124, 125, 128, ᐊᒻᒪ 130). 

ᐊᕙᑎᓕᕆᔨᑦ ᑲᑎᒪᔨᖏᑦ ᐊᑐᓕᖁᔨᑲᓂᕐᒪᑕ 3−ᓂᒃ ᓄᑖᓐᓂᒃ ᑎᑎᕋᖅᓯᒪᔪᓐᓂᒃ ᐊᒪ ᒪᓕᒐᕐᓂᒃ 

(ᓈᓴᐅᑎᖏ 132, 133, ᐊᒻᒪ 134) ᐃᓚᓕᐅᑎᓗᒋᑦ ᐱᓕᕆᐊᑉ ᐊᔪᖏᔪᑎᖓᓐᓄᑦ ᐊᒃᑐᐃᓃᑦ 

ᓄᓇᒥᐅᑕᓐᓄᑦ ᓂᕐᔪᑎᓐᓄᑦ (ᑐᒃᑐᑦ ᐃᓚᐅᓗᒋᑦ) ᐊ, ᐊᕙᑎᒻᒧᑦ, ᐃᒪᕐᒥᐅᑕᐃᑦ ᓂᕐᔪᑎᖏᓐᓄᑦ, 

ᐃᖃᓗᒑᕐᔪᖕᓄᑦ, ᐃᖃᓗᖕᓄᑦ ᐊᒻᒪ ᐃᒪᕐᒥ ᐊᕙᑎᖓᓐᓄᑦ ᑐᕋᖓᓂᐊᕐᑐᑦ ᓱᑉᓗᓕᐅᑉ ᑯᕕᔪᑎᖓᓄᑦ 

ᐊᖏᓗᐊᕐᓂᖓᖏᒻᒪᑕ. ᑕᑉᑯᐊ ᐊᑐᓕᖁᔭᐅᔪᑎᑦ ᐃᑲᔪᕐᓂᐊᖅᑐᑦ ᐊᓃᒍ ᐃᒍᒃᑯᓐᓂᒃ ᓇᒻᒪᒃᑐᓐᓂᒃ 

ᖃᐅᔨᓴᕈᑎᖃᕐᓂᐊᕐᒪᑕ ᐊᒻᒪ ᐊᒡᓂᒍᒃᑯᑦ ᑭᒡᓕᖃᖅᑎᑦᓯᓂᐊᕐᒪᑕ ᐊᒃᑐᐃᓂᐅᔪᓐᓂᒃ 

ᐊᕿᒃᑕᐅᓯᒪᓂᖓᓄᑦ, ᑐᓴᐅᒪᑎᑦᓯᓂᒃᑯᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ ᐃᓄᐃᑦ, ᐃᓕᖁᓯᖏᑎᒍᑦ , 

ᐊᒻᒪ ᓄᓇᓕᐅᑉ ᖃᐅᔨᒪᓂᖏᑦ ᐊᒥᖃᕈᑕᐅᔪᑦ ᖃᐅᔨᒪᔪᓐᓂᑦ ᓄᓇᓕᖕᓂᑦ ᖃᓂᑦᑐᓐᓂᑦ, 

ᐊᖑᓇᓱᒃᑎᓂᑦ ᐊᒻᒪ ᐊᕕᒃᓯᒪᓂᖏᓐᓄᑦ ᓄᓇᑦ ᑲᑐᔨᖃᑎᒌᓐᓂᑦ.   

ᐊᕙᑎᓕᕆᔨᑦ ᑲᑎᒪᔨᖏ ᖁᔭᓕᕗᑦ ᑕᒪᐃᓐᓄᑦ ᐃᑲᔪᓚᐅᖅᑐᓐᓄᑦ ᖃᐅᔨᒪᓂᕐᒥᑎᒍ, ᐊᑐᖅᓯᒪᔭᒥᑎᒍᑦ 

ᐊᒻᒪ ᐃᓱᒪᒋᔭᒥᑎᒍᑦ ᑲᔪᓯᑎᐊᕐᓂᐊᕐᒪᑦ ᖃᐅᔨᓴᒐᐅᓂᖓᓐᓂ ᓱᑉᓗᓕᒃᑯᑦ ᑯᕕᑎᑦᓯᓂᐅᑉ 

ᑐᒃᓯᕋᐅᑎᖓᓐᓄᑦ. ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐃᓕᑕᖅᓯᕗᑦ ᖁᔭᓕᑉᓗᑎᒃ ᐱᐅᔪᓐᓂᒃ, 

ᐱᓕᕆᖃᑎᒌᖕᓂᕐᒥᒃ ᐅᐱᒍᓱᖕᓂᑯᑦ ᑐᓂᓯᔪᓐᓂᒃ ᑐᒃᓯᕋᐅᑎᐅᑉ ᐊᓯᐊᖑᖅᑕᐅᓂᖏᑦ ᑕᓯᕐᔪᐊᕐᒥ 

ᒎᓗᓯᐅᖅᑐᑦ ᐅᔭᕋᒃᑕᕆᐊᖏᑦ ᐊᑯᓂᐅᔪᒻᒥᒃ ᐱᕚᓪᓕᕈᑎᑕᖃᖁᑉᓗᒍ ᑭᕙᓪᓕᕐᒥᐅᓐᓄᑦ, 

ᐊᒃᑐᐃᓂᖏᓪᓗ ᒥᑭᓂᖅᓴᐅᓗᑎᒃ ᐊᒪ ᐃᓅᓯᕐᒧᑦ ᐱᕙᓪᓕᐊᓂᕐᒧᓪᓗ ᐊᒃᑐᐃᓂᖃᓗᐊᖏᓗᓐᓂ.  

ᐃᓱᒪᑲᓂᕐᓂᕐᒧᑦ ᐅᓂᑳᖅ ᐊᒻᒪ ᐊᑐᓕᖁᔭᐅᔪᑦ ᐃᓚᖃᕐᒪᑕ ᓇᓗᓇᓗᐊᖏᑐᓐᓂᒃ ᐅᔨᕆᔭᕆᐊᓕᖕᓂᒃ 

ᑎᑎᖃᓐᓂᒃ ᑕᑯᑲᓂᕈᑕᐅᓂᐊᖅᑐᖅ ᐊᕙᑎᓕᕆᔨᑦ ᐃᓱᒪᓕᐊᖓᓐᓂᒃ ᐃᓄᓗᒃᑖᓐᓄᑦ 

ᐊᑐᐃᓐᓇᐅᑉᓗᓂᓗ ᐊᕙᑎᓕᕆᔨᑦ ᐃᑭᐊᖅᓯᕕᑯᑦ ᑕᑯᔪᑎᖓᓐᓂ ᐅᕙᓐᓂ 

www.nirb.ca/project/125515. 

 

ᑎᑎᕋᖅᑐᖅ, 

 
ᖃᕕᖅ ᑲᓗᕋᖅ 

ᐃᒃᓯᕙᐅᑕᖅ 

ᓄᓇᕗᒥ ᐊᕙᑎᓕᕆᔨᑯᑦ ᑲᑎᒪᔨᖏᓐᓂ  

 

 

http://www.nirb.ca/project/125515


 

 

ᑐᓴᕈᑎᓕᕆᔨᑦ ᑐᑭᓯᑲᓂᕈᐊᖅᑐᑦ ᖃᐅᔨᒋᐊᖁᔭᐅᕗᑦ : ᑭᐊᕋᓐ ᑳᔅᑎᓪᓗ, ᑎᑎᕋᕐᕕᐅᑉ 

ᐊᐅᓚᑦᑎᔨᖓ  

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ  

1-866-233-3033 ᐅᕙᓘᓃᑦ 
kcostello@nirb.ca    

mailto:kcostello@nirb.ca

